6-ші Лабораторлық жұмыс  –Тақырыбы: «Топырақтың катты фазасының тығыздығын анықтау» (4 сағат)-

Сабақтың мақсаты: Топырақтың физикалық қасиеттерін анықтайтын әдістерді игеру

Тапсырмалар: Дистиленген суды 30 минут қайнатып суыту. Пикнометрге суды құйып өлшеу. 10 г топырақты пикнометрге салып 30 мин кайнату, сосын суытып, сызығына жеткізіп су қүйып салмағын өлшеу. Алынған нәтижелерді формулаға салып есептеу.

Жұмыс барысы:

Топырақтың қатты фазасының тығыздығы деп белгілі бір көлемдегі топырақтың қатты фазасының массасының сол көлемдегі температурасы бірдей (40С) судың массасына қатынасы. Топырақтың қатты фазасының тығыздығы органикалық заттардың мөлшеріне  байланысты және оның тығыздығы шамамен 1,4 болып келеді. Топырақтың тығыздығы оның минералды құрамына да байланысты. Себебі топырақтың түрлі минералдарының тығыздығы 2,5-тен 3,8 г/см3-ке дейін болып келеді. Көптеген жағыдайда топырақтың  қатты фазасының тығыздығы шамамен алғанда 2,5-2,65 аралығында болады. Топырақтың қатты фазасының тығыздығын білу  оның жалпы кеукектілігін есептеп анықтау үшін керек.

Аналитикалық таразыда 10 г әбден кепкен топырақ үлгісін 0,001 г дәлдікпен калькаға немесе кішірек фарфор табақшасына салып өлшеп алады. Суда еріген ауаны кетіру үшін колбада 500 мл дистиленген суды жарты сағат қайнатады да оны комнаталық температура жағыдайында суытады. 100 мл-лік пикнометрге (пикнометр ретінде 100 мл-лік өлшегіш колбаны қолдануға болады). Осы қайнатылған дистиленген суды бегіленген сызығына дейін құйып, содан кейін аналитикалық таразыда өлшейді. Пикнометрді өлшеп болған соң  судың жартсын құйып алып, воронка арқылы өлшеп қойылған 10 г топырақты салады. Воронкада жабысып қалған топырақтың ұсақ бөлшектерін дистиленген сумен пикнометрге ағызады да оның ішіндегі сүйықтықты 30 минуттай шашыратпай қайнатады. Қайнатып боған соң пикнометрді суытады, ұалған  қайнатылған суды сызық белгісіне дейін қүйып  екінші рет өлшейді.

Топырақтың қатты фазасының тығыздығын мына формула мен есептейді:

Д =  _    B___ 

         A+B – C

Мұнда: Д – топырақтың қатты фазасының тығыздығы;

              В – құрғақ топырақтың салмағы, г;

              А – су құйылған пикнометрдің салмағы, г;

               С – су мен топырақ салынған пикнометрдің салмағы, г.

Жұмысқа қажетті құралдар;

1. Ұнтақталған топырақ;

2. Қайнатылған су (дистиленген) – 500 мл;

3. 100 мл-лік өлшегіш колба (пикнометр);

4. Аналитикалық таразы;

5. Воронкалар (д 3-5 см).

